
Ahozkoa: Gibelondo / Gibillondo

Olabe auzunean aurkitzen dugun baserri ho-
nen gaineko lehen aipamena XVIII. mendeko
Bizkaiko azken su-erroldan aurkitzen dugu: Gi-
belondo (1796). Aldaera gutxi ezagutu duen ize-
na da honako hau, eta Guibelondo (1857, BUA,
Viv) edo Guibelondo (1967, BUA, CE) dira ho-
rren adibide. Berriztarren artean, Gibeléndo edo
Gibillondo dira formarik erabilienak.

XIX. mendeko tankeran eraikitako baserria
da, berriztatze sakona jasan duena, besteak
beste zementuzkoak egin dizkiotelako teilatua

“...una caseria tiulada Guibe-
londo... sita en termino de la
anteiglesia de Berriz, compuesta
en el piso bajo de cocina y cua-
dras, y en el alto de tres cuartos,
camarote y pajares,... ocupa con
inclusion del horno y zaguanes
una planta solar de noventa y
un estados o tres areas, cuarenta
y seis centiareas...”

DJE5/181 or. (1886)

Berriz lruditan / J.A. Ramos

eta fatxada nagusiko alderik aldeko balkoia.
Luzitutako hormak ere garbitu egin dituzte eta
harlangaitza bistara ekarri, baina oso argi ikus-
ten da zein izan zen etxearen antolamendua.
Fatxada nagusia zeharo simetrikoa da eta arda-
tzaren arabera zabaldu ziren bao guztiak. Hala,
erdian dinteldun atea dauka eta alde banatan,
letho bana. Lehenengo solairuan, lerrokatuta,
leiho luzeak, balkoi bakarrera zabaltzen dire-
nak; eta ganbaran, erdian, lethotxo bat. Denak
harlandu ederraz inguratuta.

Inorentzat harrigarria izan daiteke gibela agertzea toponimian, baina euskalki askotan bizirik dago atze esangurarekin.

Beraz, Atzeondo esan nahi du.



